
Shri Rinamochanamahaganapati Stotram

శ్రీఋణమోచనమహాగణపతిస్తోత్రమ్ 

అస్య శ్రీఋణమోచనమహాగణపతిస్తోత్రస్య   శుక్రాచార్య  ఋషిః,
అనుష్టుప్ఛన్దః  , శ్రీఋణమోచక  మహాగణపతిర్దేవతా  ।
మమ ఋణమోచనమహాగణపతిప్రసాదసిద్ధ్యర్థే   జపే వినియోగః ॥
రక్తాఙ్గం  రక్తవస్త్రం   సితకుసుమగణైః  పూజితం రక్తగన్ధైః
క్షీరాబ్ధౌ రత్నపీఠే సురతరువిమలే రత్నసింహాసనస్థమ్  ।
దోర్భిః పాశాఙ్కుశేష్టాభయధరమతులం  చన్ద్రమౌలిం  త్రిణేత్రం 
ధ్యాయేత్ శాన్త్యర్థమీశం  గణపతిమమలం శ్రీసమేతం  ప్రసన్నమ్  ॥
స్మరామి దేవ దేవేశం వక్రతుణ్డం   మహాబలమ్ ।
షడక్షరం కృపాసిన్ధుం  నమామి ఋణముక్తయే ॥ ౧॥
ఏకాక్షరం హ్యేకదన్తమేకం బ్రహ్మ  సనాతనమ్ ।
ఏకమేవాద్వితీయం చ నమామి ఋణముక్తయే ॥౨॥
మహాగణపతిం దేవం మహాసత్వం మహాబలమ్ ।
మహావిఘ్నహరం శమ్భోః నమామి ఋణముక్తయే ॥ ౩॥
కృష్ణామ్బరం  కృష్ణవర్ణం   కృష్ణగన్ధానులేపనమ్   ।
కృష్ణసర్పోపవీతం  చ నమామి ఋణముక్తయే ॥ ౪॥
రక్తామ్బరం రక్తవర్ణం  రక్తగన్ధానులేపనమ్   ।
రక్తపుష్పప్రియం  దేవం నమామి ఋణముక్తయే ॥ ౫॥
పీతామ్బరం పీతవర్ణం  పీతగన్ధానులేపనమ్  ।
పీతపుష్పప్రియం  దేవం నమామి ఋణముక్తయే ॥౬॥
ధూమ్రామ్బరం  ధూమ్రవర్ణం   ధూమ్రగన్ధానులేపనమ్   ।
హోమధూమప్రియం  దేవం నమామి ఋణముక్తయే ॥ ౭॥
భాలనేత్రం  భాలచన్ద్రం  పాశాఙ్కుశధరం విభుమ్ ।
చామరాలఙ్కృతం దేవం నమామి ఋణముక్తయే ॥౮॥

ఇదం త్వృణహరం స్తోత్రం  సన్ధ్యాయాం  యః పఠేన్నరః ।
షణ్మాసాభ్యన్తరేణైవ  ఋణముక్తో భవిష్యతి ॥౯॥
ఇతి శ్రీబ్రహ్మాణ్డపురాణే    శ్రీఋణమోచనమహాగణపతిస్తోత్రం   సమ్పూర్ణమ్  ।
ఋణహరస్తోత్రమ్

